
Sahasrakshara Mrityunjaya Mala Mantra

સહસ્રાક્ષરમૃત્યુઞ્જયમાલામન્ત્ર

(યહ “શિવકવચ” મેં ભી આયા હૈ ।)
ૐ નમો ભગવતે સદાશિવાય સકલતત્ત્વાત્મકાય
સર્વમન્ત્રસ્વરૂપાય સર્વયન્ત્રાધિષ્ઠિતાય સર્વતન્ત્રસ્વરૂપાય
સર્વતત્ત્વવિદૂરાય બ્રહ્મરુદ્રાવતારિણે નીલકણ્ઠાય પાર્વતીપ્રિયાય
સોમસૂર્યાગ્નિલોચનાય ભસ્મોદ્ધૂલિતવિગ્રહાય મહામણિમુકુટધારણાય
માણિક્યભૂષણાય સૃષ્ટિસ્થિતિપ્રલયકાલરૌદ્રાવતારાય
દક્ષાધ્વરધ્વંસકાય મહાકાલભેદકાય મૂલાધારૈકનિલયાય
તત્ત્વાતીતાય ગઙ્ગાધરાય  સર્વદેવાધિદેવાય ષડાશ્રયાય
વેદાન્તસારાય ત્રિવર્ગસાધનાયાનેકકોટિબ્રહ્માણ્ડનાયકાયાનન્ત-
વાસુકિતક્ષકકર્કોટકશઙ્ખકુલિકપદ્મમહાપદ્મેત્યષ્ટનાગકુલભૂષણાય
પ્રણવસ્વરૂપાય ચિદાકાશાયાકાશાદિસ્વરૂપાય ગ્રહનક્ષત્રમાલિને
સકલાય કલઙ્કરહિતાય સકલલોકૈકકર્ત્રે સકલલોકૈકસંહર્ત્રે
સકલલોકૈકભર્ત્રે સકલલોકૈકસાક્ષિણે સકલનિગમેડ્યાય
સકલવેદાન્તપારગાય સકલલોકૈકવરપ્રદાય સકલલોકૈકશઙ્કરાય
શશાઙ્કશેખરાય શાશ્વતનિજાવાસાય નિરાભાસાય નિરામયાય
નિર્મલાય નિર્લોભાય નિર્મોહાય નિર્મદાય નિશ્ચિન્તાય
નિરહઙ્કારાય નિરાકુલાય નિષ્કલઙ્કાય નિર્ગુણાય નિષ્કામાય
નિરૂપપ્લવાય નિરવદ્યાય નિરન્તરાય નિષ્કારણાય નિરાતઙ્કાય
નિષ્પ્રપઞ્ચાય નિસ્સઙ્ગાય  નિર્દ્વન્દ્વાય નિરાધારાય નીરોગાય
નિષ્ક્રોધાય નિર્ગમાય નિષ્પાપાય નિર્ભયાય નિર્વિકલ્પાય   નિર્ભેદાય
નિષ્ક્રિયાય નિસ્તુલાય નિસ્સંશયાય નિરઞ્જનાય નિરૂપમવિભવાય
નિત્યશુદ્ધબુદ્ધપરિપૂર્ણસચ્ચિદાનન્દાદૃશ્યાય પરમશાન્તસ્વરૂપાય
તેજોરૂપાય તેજોમયાય જય જય મહારૌદ્રભદ્રાવતારમહાભૈરવ
કાલભૈરવ કલ્પાન્તભૈરવ કપાલમાલાધર
ખટ્વાઙ્ગ -ખડ્ગ-પાશાઙ્ગઙ્કુશડમરૂ -ત્રિશૂલ-ચાપ-બાણ-ગદા-

શક્તિ-ભિન્દિપાલ-તોમર-મુસલ-મુદ્ગર-પટ્ટિશ-પરશુ-પરિઘ-
ભુશુણ્ડી-શતઘ્ની-ચક્રાદ્યાયુધ-ભીષણકરસહસ્રમુખ-

દંષ્ટ્રાકરાલવિકટાટ્ટ -
હાસવિસ્ફારિત-બ્રહ્માણ્ડમણ્ડલનાગેન્દ્રકુણ્ડલનાગેન્દ્રહારનાગેન્દ્રવલય
નાગેન્દ્રચર્મધર મૃત્યુઞ્જય ત્ર્યમ્બક ત્રિપુરાન્તક વિરૂપાક્ષ
વિશ્વેશ્વરવિશ્વરૂપ વૃષવાહન વિશ્વતોમુખ સર્વતો માં
રક્ષ રક્ષ જ્વલ જ્વલ મહામૃત્યુભયમપમૃત્યુભયં નાશય
નાશય રોગભયમુત્સાદયોત્સાદય વિષસર્પભયં શમય શમય
ચૌરાન્ મારય મારય મમ શત્રૂનુચ્ચાટયોચ્ચાટય ત્રિશૂલેન
વિદારય વિદારય કુઠારેણ ભિન્ધિ ભિન્ધિ ખડ્ગેન છિન્ધિ છિન્ધિ
ખટ્વાઙ્ગેન  વિપોથય મુસલેન નિષ્પેષય નિષ્પેષય બાણૈઃ
સન્તાડય રક્ષાંસિ ભીષય ભીષય ભૂતાનિ વિદ્રાવય વિદ્રાવય
કૂષ્માણ્ડ-વેતાલ-મારીચ-બ્રહ્મરાક્ષસ- ગણાન્ સન્ત્રાસય સન્ત્રાસય
મામભયં કુરુ કુરુ વિત્રસ્તં મામાશ્વાસય નરકભયાદ્ મામુદ્ધરોદ્ધર
સઞ્જીવય સઞ્જીવય ક્ષુત્તૃડ્ભ્યાં મામાપ્યાયયાપ્યાયય દુઃખાતુરં
મામાનન્દયાનન્દય શિવકવચેન મામાચ્છાદયાચ્છાદય મૃત્યુઞ્જય
ત્ર્યમ્બક સદાશિવ નમસ્તે નમસ્તે નમસ્તે સ્વાહા ।
ઇતિ સહસ્રાક્ષર-મૃત્યુઞ્જય-માલામન્ત્રઃ સમ્પૂર્ણઃ ।

